
 
 

 

 
 

21 Disember 2016 
 21 December 2016 

P.U. (A) 338 
 

 
 

WARTA KERAJAAN PERSEKUTUAN 
 

FEDERAL GOVERNMENT 
GAZETTE 

 

 
 

PERATURAN-PERATURAN PEMBANGUNAN  
MINERAL (EFLUEN) 2016 

 
 

MINERAL DEVELOPMENT (EFFLUENT)            
REGULATIONS 2016 

 
 

 

 

 

 

 

 

 

 

 

 

 

 

 

 

 
 

DISIARKAN OLEH/ 
PUBLISHED BY 

JABATAN PEGUAM NEGARA/ 
ATTORNEY GENERAL’S CHAMBERS 

 



P.U. (A) 338 

2 
 

AKTA PEMBANGUNAN MINERAL 1994 
 

PERATURAN-PERATURAN PEMBANGUNAN MINERAL (EFLUEN) 2016 
 
 

PADA menjalankan kuasa yang diberikan oleh perenggan 63(2)(c)                                                       

Akta Pembangunan Mineral 1994 [Akta 525], Menteri membuat peraturan-peraturan 

yang berikut: 

 

Nama dan permulaan kuat kuasa 

1. (1) Peraturan-peraturan ini bolehlah dinamakan Peraturan-Peraturan 

Pembangunan Mineral (Efluen) 2016. 

 

(2) Peraturan-Peraturan ini mula berkuat kuasa pada 1 Januari 2017. 

 

Tafsiran 

2. (1) Dalam Peraturan-Peraturan ini― 

 

“efluen” ertinya apa-apa sisa buangan cecair yang dihasilkan oleh apa-apa aktiviti 

penjelajahan, perlombongan atau pemprosesan mineral; 

 

“pemegang lesen” ertinya seorang pemegang— 

 

(a) lesen mencari gali; 

 

(b) lesen penjelajahan; 

 

(c) lesen melombong tuan punya; 

 

(d) pajakan melombong; atau  

 

(e) suatu lesen berhubung dengan aktiviti penyimpanan mineral atau 

suatu lesen memproses mineral di bawah Peraturan-Peraturan 

Pembangunan Mineral (Pelesenan)  2016 [P.U. (A) 337/2016]. 

 (2) Apa-apa sebutan mengenai— 

 

(a) pemegang lesen termasuklah sebutan mengenai pengurus yang 

dilantik di bawah Akta atau pengurus premis yang dilantik             

di bawah Peraturan-Peraturan Pembangunan Mineral        

(Pelesenan) 2016; dan 

 

(b) mineral termasuklah sebutan mengenai bijih mineral. 

 

Ketidakpakaian  

3. Peraturan-Peraturan ini tidak terpakai bagi aktiviti perlombongan atau aktiviti 

penjelajahan mineral yang dijalankan di luar pesisir. 

 

Had parameter dalam efluen 

4. (1) Tiada seorang pun boleh membuang apa-apa efluen yang mengandungi 

parameter yang dinyatakan dalam ruang (2) Jadual jika efluen itu mengandungi 

parameter yang melebihi had yang dinyatakan dalam ruang (3). 

 

 (2) Walau apa pun subperaturan (1), pemegang lesen hendaklah memohon 

kepada Ketua Pengarah untuk membuang apa-apa efluen yang mengandungi parameter 

yang melebihi had yang dinyatakan dalam ruang (3) dengan syarat bahawa parameter 

bagi efluen itu tidak melebihi had yang dinyatakan dalam ruang (4). 

  

 (3) Ketua Pengarah boleh meluluskan atau menolak permohonan yang 

disebut dalam subperaturan (2). 

 

(4) Tertakluk kepada subperaturan (1) dan (2), jika efluen yang dibuang 

mengandungi dua atau lebih parameter yang dinyatakan dalam butiran 25 hingga 28 

Jadual, jumlah kepekatan parameter itu tidak boleh melebihi— 

 

(a) jika had dalam ruang (3) Jadual terpakai, 0.5 miligram seliter; atau 

 

(b) jika had dalam ruang (4) Jadual terpakai— 

(i) 3.0 miligram seliter; atau 

 

(ii) sekiranya dalam bentuk terlarut, 1.0 miligram seliter. 

 

(5) Jika efluen yang dibuang mengandungi fenol dan klorin bebas, kepekatan 

fenol dan klorin bebas, jika had dalam ruang (4) Jadual terpakai, masing-masing tidak 

boleh melebihi 0.2 miligram seliter dan 1.0 miligram seliter. 

 

(6) Mana-mana orang yang melanggar subperaturan (1), (2), (4) atau (5) 

melakukan suatu kesalahan dan boleh, apabila disabitkan, didenda tidak melebihi     

satu ratus ribu ringgit atau dipenjarakan selama tempoh tidak melebihi lima tahun atau 

kedua-duanya.  

 

Pensampelan dan penganalisisan efluen 

5. (1) Pensampelan dan penganalisisan efluen hendaklah dijalankan mengikut 

kaedah yang dinyatakan dalam Edisi ke-20 “Standard Methods for the Examination of 

Water and Wastewater” yang diterbitkan bersama oleh Persatuan Kesihatan Awam 

Amerika (American Public Health Association), Persatuan Kerja Air Amerika      

(American Water Works Association) dan Persekutuan Persekitaran Air Amerika 

Syarikat (Water Environment Federation of the United States of America) atau edisi 

terkemudian.  

 

(2) Pemegang lesen hendaklah melantik orang yang kompeten untuk 

menjalankan pensampelan dan penganalisisan efluen.  

 

(3) Orang yang kompeten hendaklah menjalankan pensampelan dan 

penganalisisan efluen mengikut kaedah yang disebut dalam subperaturan (1).  

  

(4)  Mana-mana orang yang melanggar subperaturan (2) atau (3) melakukan 

suatu kesalahan dan boleh, apabila disabitkan, didenda tidak melebihi lima puluh ribu 

ringgit atau dipenjarakan selama tempoh tidak melebihi tiga tahun atau kedua-duanya. 

 



P.U. (A) 338 

5 
 

 (5)  Bagi maksud peraturan ini, “orang yang kompeten” ertinya seseorang 

yang pada pendapat pemegang lesen mempunyai kelayakan, latihan, pengalaman, 

pengetahuan, kemahiran atau keupayaan yang sesuai untuk melaksanakan tugas yang 

baginya dia dilantik. 

 

Pembuangan efluen 

6. (1) Pemegang lesen, kecuali pemegang lesen penjelajahan, hendaklah 

mematuhi kaedah pembuangan efluen sebagaimana yang dinyatakan― 

 

(a) dalam skim pengendalian melombong yang disebut dalam       

seksyen 10 Akta; atau 

 

(b) dalam skim pemprosesan mineral atau pelan pengurusan 

penyimpanan yang disebut Peraturan-Peraturan Pembangunan 

Mineral (Pelesenan) 2016. 

 

 (2) Pemegang lesen penjelajahan hendaklah, sebelum memulakan suatu ujian 

pemprosesan, memperoleh kebenaran bertulis daripada Pengarah berhubung dengan 

kaedah pembuangan efluen. 

  

 (3) Mana-mana pemegang lesen penjelajahan yang melanggar      

subperaturan (2) melakukan suatu kesalahan dan boleh, apabila disabitkan, didenda 

tidak melebihi satu ratus ribu ringgit atau dipenjarakan selama tempoh tidak melebihi 

lima tahun atau kedua-duanya. 

 

(4) Bagi maksud peraturan ini, “ujian pemprosesan” ertinya pengolahan 

daripada suatu bahagian jisim mendapan semata-mata bagi maksud menentukan daya 

maju terunjur bagi membangunkan mendapan itu. 

 

Tanggungjawab pemegang lesen 

7. (1) Bagi maksud memastikan efluen yang dibuang mematuhi peruntukan 

Peraturan-Peraturan ini, pemegang lesen hendaklah— 

 


